
Proloog

'n Evinnemint um gruuts op te zien waor de rechstreekse tv-
oetzending vaanaof de Mérret bij gelegenheid vaan de invoering vaan
d'n euro.

Mestreech waor weer eve 't middelpunt vaan Europa.

Viaol polletieke en finansjeel kopstékke vierde aajd en nui in
Mestreech.

Mr. Philip Houben naom, nao ‘n ambsperjood vaan 17 jaor, aofsjeid es
b&rgervajer vaan Mestreech en es besjermhier vaan de Tempeleers.
Mestreech en Tempeleers hobbe hiadm op 'n sjieke meneer
oetgezwejd.

De présseduur veur de opvolging vaan Philip Houben is minder sjiek
verloupe. De polletiek heet dao toch ‘ne flinke steek laote valle.

Veur de bewoeners vaan de flats langs d'n A2 waor 't ouch e
bewoge jaor. Zie kraoge te hure tot hun woenruimte meugelek zal
mote wieke veur de oondertunneling vaan de stadstraverse.

Meh Mestreech vierde ouch weer massaal Vastelaovend.

Dit jaorverslaag is 'ne weerslaag vaan de perjood |1 november 2001
tot || november 2002.

Zjus wie veurgaonde jaore weurt d'n teks aofgewisseld mét fotoos
vaan Foto Jota.

Oondergeteikende wins uuch vadl lees- en kiekplezeer.

Mestreech, | | november 2002

Tempeleer
Nico Kempeners
2e kretser

Verkezing vastelaovendsleedsje 2002

De zjubbelerende Drommedarisse oet 't Wittevrouweveld mochte
op zoondag 4 november 2001 de organisatie veur hun rekening
numme. In ierste instantie zouw de tent op e terrein tegeneuver 't
St. Maartenscollege koume. 'n Aontal buurtbewoeners zaog dat neet
zitte en dat had tot gevolg tot de Drommedarisse moste oetzien
naor 'n aander lokatie.

In samewerking mét de gemeinte woort die plaots gevoonde achter
de Geusselt.

Tot de echte vastelaovendsvierders gein meujte hadde um de weeg
tot achter de Geusselt te make, bleek oet de geweldige opkoms.
Zeker 2500 lui waore getuige devaan wie Maurice Braeken, Eric
Cruts en Felix Ritchie, begeleid door bigband Mixed Harmony
oonder leiding vaan Maurice Dubislay, ziech de longe oet hun lief
zénge en alle nege geselecteerde leedsjes prizzenteerde.

Vaan de nege geselecteerde leedsjes waore veer nommers
aofkomstig vaan nui teksdiechters en dat gief mood veur de
touwkoms.

Nao de ierste stumrunde bleve veer leedsjes euver veur de finale
die oeteindelek de volgende oetslaag gaof:

le plaots: “Geef miech drei daog...” vaan Peter Ruyters en Marc
Quaaden

2e plaots:“Es iech oets opnui gebore weur” vaan Noél Fabry en
Raymond de Pauw

geef miech drei daog...

refrein:

Geef...miech...drei daog vastelaovend

Daan bin iech ‘ne ganse nuie mins

Vaan de morge tot de laten aovend

Goej iech miech dedoor vervél mien allergroetste wins
Geef miech drei daog vastelaovend

Daan kin iech weer e gans jaor laangk veuroet

lech héb niks aon zoe'n sjieke therapie

Dee vastelaovend, jac dee deit 't ‘'m en wie...

Koeplét:

Miene blooddrék is te hoeg; iech zeen ze vlege
lech bubbel, daorum vélt al wat iech eet,

Me werk, nein dao kin iech neet mie tege

Dao is neet vddl, wat iech neet mie vergeet
Meh kom iech bij de specialis

Vertél iech wat veur miech 't béste is:....
































































